
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

49. காலம் அறிதல் (காலத்தை அறிந்து காரியம் செய்வது) பகல் வெல்லும், கூகையைக் காக்கை:- இகல் வெல்லும் வேந்தர்ககு வேண்டும், பொழுது. 48t காக்கை பகல் பொழுதில், அதைவிட வலிமையுள்ள கோட்டானை வென்று விடும். (இரவில் கோட்டான் காக்கையை வென்று விடும்.) பகலில் கோட்டானுக்குக் கண் தெரியாது; இரவில் காக்கைக்குக் கண் தெரியாது. அதுபோல், பகைவரை வெல்ல எண்ணுகின்ற அரசன் தகுந்த நேரத்தைத் தெரிந்து வைத்திருக்க வேண்டும்.

பருவத்தொடு ஒட்ட ஒழுகல்-திருவினைத் - தீராமை ஆர்க்கும் கயிறு. 482 காலத்துக்கு ஏற்றபடி காரியம் செய்யும் திறமை, செல்வம் அழியாமல் கட்டி வைக்கும் கயிறு போன்றது.

அரு வினை என்ப உளவோ-கருவியான் காலம் அறிந்து செயின் ? 483 தகுந்த கருவிகளுடன், காலத்தையும் அறிந்து தொழிலைச் செய்தால், எளிதில் நிறைவேற்ற முடியாத செயல் ஒன்றும் இல்லை. ஞாலம் கருதினும், கைகூடும்-காலம் கருதி, இடத்தான் செயின். 484 காலத்தை அறிந்து தொழிலுக்கான இடத்தையும் தேர்ந்து எடுத்துச் செய்தால், உலகம் முழுவதும் பிரபலம் அடையக் கூடிய எண்ணம் நிறைவேறும். காலம் கருதி இருப்பர்-கலங்காது ஞாலம் கருதுபவர். 485 உலகப் பிரபலம் அடையக் கருதுகின்றவர், அதை நினைத்துக் கலங்கிக் கொண்டிருக்காமல் அதற்குத் தகுந்த காலத்தைக் கருதிப் பொறுமையுடன் இருப்பார்.

